
CYNGOR SIR CEREDIGION COUNTY COUNCIL 

DEDDF YMDDYGIAD GWRTHGYMDEITHASOL, TROSEDDU A PHLISMONA 
2014 a Rheoliadau Ymddygiad Gwrthgymdeithasol, Troseddu a Phlismona 

(Cyhoeddi Gorchmynion Gwarchod Mannau Cyhoeddus) 2014 

GORCHYMYN ALCOHOL (GWARCHOD RHAG YFED MEWN GWAGLEOEDD 
CYHOEDDUS) (ABERYSTWYTH) 2017 

Mae Cyngor Sir Ceredigion County Council ("y Cyngor") drwy hyn yn gwneud y
Gorchymyn Gwarchod Gwagleoedd Cyhoeddus canlynol o dan adrannau 59, 63, 67
a 68 o Ddeddf Ymddygiad Gwrthgymdeithasol, Troseddu a Phlismona 2014 ("y
Ddeddf').

Gellir galw'r Gorchymyn hwn yn "Gorchymyn Alcohol (Gwarchod Rhag Yfed Mewn
Gwagleoedd Cyhoeddus) (Aberystwyth) Cyngor Sir Ceredigion 2017" ac fe ddaw i
rym ar 20 HYDREF 2017 a bydd yn dal mewn grym am gyfnod o dair blynedd, oni
chaiff ei ymestyn drwy orchmynion pellach yn unol â phwerau statudol y Cyngor.

Rhagarweiniad 

5. Mae pobl yn yfed alcohol ac yn bod yn feddw mewn mannau cyhoeddus yn
arwain at fwy o ymddygiad gwrthgymdeithasol, troseddu ac aflonyddu a
bygwth aelodau o'r cyhoedd yn y mannau cyhoeddus hynny. Mae gwahardd
yfed alcohol ynghanol tref Aberystwyth wedi cael effaith gadarnhaol o ran
lleihau ymddygiad gwrthgymdeithasol a bygythiol.

6. Mae'r Cyngor yn fodlon fod y gweithredoedd hyn, sef yfed alcohol, o'u
cyflawni mewn mannau cyhoeddus yn nhref Aberystwyth, wedi cael effaith
andwyol ar ansawdd bywydau pob_l sy'n byw yn yr ardal, ac mae'n debygol y
caiff y gweithredoedd hyn eu cyflawni mewn mannau cyhoeddus yn yr ardal
honno, ac y bydd hynny'n cael effaith andwyol. Mae effaith y gweithredoedd
hyn yn debygol o fod yn gyson ac yn barhaus i'r fath raddau fel bod y
gweithredoedd yn afresymol, a bod cyfiawnhad dros y cyfyngiadau a bennir
yn y Gorchymyn hwn.

7. Mae'r Gorchymyn hwn yn berthnasol i bob man cyhoeddus yn nhref
Aberystwyth a restrir yn yr Atodlen i'r Gorchymyn hwn ac a ddynodir ar y map
sy'n amgaeedig. Mae "man cyhoeddus" yn golygu unrhyw le y mae gan y
cyhoedd neu unrhyw garfan o'r cyhoedd fynediad ato, drwy dalu neu beidio, a
hynny drwy hawl neu drwy ganiatâd hysbys neu ymhlyg. Mae hynny'n



cynnwys strydoedd, ffyrdd, palmentydd, lleiniau glaswellt, ardaloedd i
gerddwyr, seddi, mannau amwynder, parciau, meysydd parcio, glan y môr a'r
traeth.

8. Nid yw'r Gorchymyn yn gwahardd yfed alcohol na meddu ar alcohol mewn
man cyhoeddus, neu ran o fan cyhoeddus, lle caiff hynny ei awdurdodi drwy
drwydded, gan gynnwys tafarndai a chlybiau. Caiff safleoedd sy'n destun
Hysbysiad Digwyddiad Dros Dro eu heithrio hefyd.

Effaith y Gorchymyn 

3. Effaith y Gorchymyn fydd gwahardd yfed alcohol yn y mannau cyhoeddus
hynny a restrir yn yr Atodlen i'r hysbysiad hwn.

4. Effaith y Gorchymyn hwn yw, os bydd swyddog yr heddlu â rheswm i gredu
fod rhywun yn yfed alcohol yn un o'r mannau cyhoeddus yn yr Atodlen, neu
wedi bod, neu'n bwriadu gwneud, yna gall y swyddog hwnnw fynnu nad yw'r
person yn yfed yr alcohol, neu unrhyw sylwedd y mae gan y swyddog reswm i
gredu mai alcohol ydyw, yn y mannau hynny, neu gall y swyddog fynnu bod y
person yn ildio'r alcohol neu'r cynhwysydd sy'n ei ddal i'r swyddog. Yna gall
swyddog yr heddlu waredu unrhyw alcohol a gaiff ei ildio.

Troseddau 

3. Yn unol ag adran 63 o'r Ddeddf, mae methu ag ufuddhau cais gan swyddog
yr heddlu i roi'r gorau i yfed alcohol yn y mannau hynny, neu fethu ag
ufuddhau cais gan swyddog yr heddlu i ildio'r alcohol neu'r cynhwysydd sy'n
ei ddal, a hynny heb esgus rhesymol, yn drosedd o dan y Ddeddf.

4. Os cyflawnir trosedd o dan y Ddeddf gall rhywun:
a. Gael hysbysiad cosb o £50 am greu anhrefn; neu
b. Gael ei arestio a'i erlyn gan arwain at ddirwy lefel 2 (uchafswm o £500

ar hyn o bryd)



Rhoddwyd o dan Sël Gyffredin Cyngor Sir Ceredigion ar hwn y diwrnod o
Hydref yn y flwyddyn Dwy Fil ac Un Deg Saith.

Gosodwyd SËL GYFFREDIN )
CYNGOR SIR CEREDIGION )

arhy~~;:-Ov'>_) -- 

-- (!. ~----------- 

Cadeirydd

Rheolwr Grŵp, Gwasanaethau Cyfreithiol



ATODLEN 

Ardaloedd yn Aberystwyth sy'n rhan o'r Gorchymyn as yn "fannau cyhoeddus" :

• O orsaf yr heddlu yng Nghoedlan y Parc gan fynd i'r dref gan gynnwys pob man
cyhoeddus i'r gogledd sydd yn cynnwys maes parcio Dyffryn Rheilffordd, y
farchnad da byw, maes parcio Matálan Cyf a storfa Matalan gan gynnwys pob
maes parcio a storfa yn Maes Adwerthu Ystwyth, maes parcio Tesco
Superstore, Tesco Superstore a storfa Marks and Spencer, cyfleusterau
cyhoeddus a'r mannau cyhoeddus o gwmpas yr Hen Ysgol Gymraeg.

• Pob man cyhoeddus ar hyd Dan Dre, Stryd Powel, y Lôn Gefn a phob man
cyhoeddus rhwng y Lôn Gefn, Stryd y Frenhines, a Stryd Powel, Stryd William,
Stryd Sior as i Stryd y Bont, i Dan-y-Cae a chan gynnwys pob man cyhoeddus y
tu cefn i Dan-y-cae. Pob man cyhoeddus o du cefn i Dan-y-Cae, i'r de i'r harbwr i
lawr tua'r bar ac at y jeti.

• Pob man cyhoeddus sydd yn arwain i ffwrdd o Dan-y-Cae i mewn i a chan
gynnwys y Stryd Uchel, Garth y Môr, Stryd y Castell, Rhes Rheidol, Maes
Rheidol, Ffordd y Cei, Stryd y Tollty a Ffordd Penmaesglas.

• O'r jeti gan fynd i'r gogledd ar hyd Y Ro Fawr tuag at y Promenâd Newydd gan
gynnwys y traeth a'r morgloddiau i'r gorllewin a'r ardal a elwir yn Y Ro Fawr. I'r
gogledd ar hyd y Promenâd Newydd gan gynnwys y traeth i'r gorllewin, cyffordd·
â Than-y-Cae a phob man cyhoeddus o Dan-y-Cae i Stryd y Ro, Stryd yr Efail
gan gynnwys tir y castell, mannau chwarae i blant a'r ardal o gwmpas Eglwys
San Mihangel.

• Parhau ar hyd y Promenâd Newydd i'r Hen Brifysgol a'r man cyhoeddus o flaen
yr Hen Brifysgol sydd yn cynnwys y cwrs golff gwyllt, mannau cyhoeddus y tu ôl
i'r Hen Brifysgol gan gynnwys Stryd y Brennin tuag at Faes Lowri, Maes
Mihangel, Maes Iago a Lôn Rhosmari. Mannau Cyhoeddus o Faes Lowri i Stryd
Y Ro, Stryd Uchel, Pen Uchaf y Stryd Fawr ac i mewn i Stryd y Castell, gan
gynnwys mannau cyhoeddus o gwmpas Neuadd y Farchnad.

• O'r Promenâd ger y gyffordd â Heol y Wig, gan gynnwys Heol y Wig a'r Stryd
Newydd yn groes i Faes Lowri. Mannau cyhoeddus o Heol y Wig i lawr i'r porth
Bach, Porth Bach i lawr i Ben Uchaf Stryd Portland gan gynnwys y mannau
cyhoeddus gyda'r gyffordd â Stryd y Farchnad, y gyffordd â Stryd y Popty I
mewn i'r Stryd Fawr, Maes Alfred, Adeiladau Crynfryn, Stryd y Gorffolaeth ac I
Ffordd y Môr.

• Pob man cyhoeddus ar hyd Glan-y-Môr gan gynnwys y traeth a'r jeti i'r gorllewin,
cyffordd Glan-y-Môr gyda Ffordd y Môr, y cyfan o Ffordd y Môr ar draws i Ffordd
Alexandra. Ffordd y Môr i'r gogledd i Rodfa Fuddug gan gynnwys Maes Albert,
ac i gefn Neuadd Alexandra ac i'r dde i Morfa Mawr.

• O Morfa Mawr gan gynnwys pob man cyhoeddus i fyny Coedlan y Frenhines gan
gynnwys Ffordd y Gogledd ac i lawr i Stryd y Dollborth. Pob man cyhoeddus ar
hyd Morfa Mawr, sydd yn cynnwys y clwb bowlio a'r cyrtiau tennis y tu cefn I
Morfa Mawr, Ffordd Lovedon a Stryd y Faenor i lawr i Morfa Mawr.



• Cyffordd Morfa Mawr a Stryd y Baddon I mewn I Stryd y Baddon. Morfa Mawr
gan gynnwys pob man cyhoeddus o Morfa Mawr i Stryd Portland, Ffordd
Portland ac i mewn i Ffordd y Môr.

• Cyffordd Morfa Mawr gyda Rhodfa'r Gogledd yn groes i Stryd Thespis gan
gynnwys cyffordd Stryd Thespis gyda Stryd Cambria i Ffordd y Môr, Stryd
Brewer a Ffordd Alexandra.

• Y Stryd Fawr i lawr i'r Rodfa'r Gogledd. Y Ffynnon Haearn i gylchdro Dan Dre
gan gynnwys Lôn Cambria a Stryd yr Undod sydd yn arwain i Ffordd Alexandra ..
Pob man cyhoeddus yn Ffordd Alexandra gan gynnwys Maes Adwerthu Rheidol
a'r Orsaf Reilffordd. Coedlan y Llwyfen a Choedlan Plascrug sydd yn arwain i
lawr at Blascrug. Cyffordd Stryd Thespis i Rhes Stanley, gan arwain i Ffordd
Stanley, Rhes y Poplys, Stryd y Crwynwyr a Maes y Drindod.

• Stryd y Dollborth a phan man cyhoeddus gan gynnwys y gyffordd â Lle'r Ffald
sydd yn arwain at Ffordd y Drindod a phob man cyhoeddus yn y Buarth gan
gynnwys Ffordd Min y Môr, Ffordd y Buarth, Coed y Buarth, Ffordd Banadl ac
yna i lawr i Ffordd Llanbadarn.

• Y gyffordd rhwng Ffordd Llanbadarn a Rhiw Penglais a phob man cyhoeddus i'r
de o Riw Penglais sydd yn cynnwys Rhes Penglais, Maes Gogerddan, wrth fynd
allan o Aberystwyth gan gynnwys maes parcio Ysbyty Bronglais. Heibio i Ysbyty
Bronglais a chan gynnwys yr ardal i'r cefn o'r ysbyty sydd yn ffinio â'r ffordd i
Lyfrgell Genedlaethol Cymru ac yna I lawr Ffordd Caradog gan gynnwys pob
man cyhoeddus o gwmpas Ysbyty Bronglais. O Ffordd Caradog gan gynnwys
pob man cyhoeddus rhwng Ffordd Caradog a Rhiw Penglais i'r gyffordd â Ffordd
Caradog a Ffordd Lanbadarn.

• Ar hyd Ffordd Llanbadarn gan gynnwys pob man cyhoeddus rhwng Ffordd
Llanbadarn a Boulevard St. Brieuc. Ar hyd Ffordd Llanbadarn ac i mewn i
Goedlan y Plas gan gynnwys niannau cyhoeddus ger Canolfan Hamdden
Plascrug, ar hyd Coedlen Plascrug gan gynnwys mannau cyhoeddus o gwmpas
yr Ysgol Gymraeg a Ysgol Plascrug. Yn groes i Boulevard St. Brieuc sydd yn
cynnwys meysydd parcio Parcio a Theithio ac yn ôl at Orsaf yr Heddlu
Aberystwyth.

